
GOUVÈNÈ CUOMO ANONSE $96 MILYON POU KONSÈVE 438 

APATAM MITCHELL-LAMA NAN BROOKLYN 
 

Konplèks Rutland Road Mitchell-Lama pou rete a bon mache pandan 40 Ane 

 
Gouvènè Andrew M. Cuomo jodia te anonse yon envestisman $96 milyon pou renove 
ak konsève Kay Rutland Road, yon devlopman 40-ane, 438-inite Mitchell-Lama nan 
Crown Heights, Brooklyn. Konplèks la make dènye tranzaksyon prezèvasyon a bon 
mache Mitchell-Lama kap finanse pa NYS Homes and Community Renewal depi 2012 
sou inisyativ orijinal $1 billion House NY, pou yon total 5,732 inite nan eta ak plis pase 
$1.96 milya nan envestisman total. 
 
“Ede pou asire ke tout Nouyòkè yo gen aksè a yon kote ki desan a bon mache pou yo 
viv se premye priyorite administrasyon sa a,” Gouvènè Cuomo te deklare. 
“Envestisman enpòtan sa ap ede fanmi yo ki te devlope lavi yo nan kominote sa anmezi 
pou kontinye viv ansekirite ak konfòtableman nan kay yo pou ane kap vini yo.” 
 
Rutland Road Houses, ki lokalize nan 60 East 93rd Street nan Brooklyn, se youn nan 
plizyè santèn devlopman ki gen siksè nan eta ki fòme fondasyon nouvo pwogram $10 
billion House NY 2020 Gouvènè a pou kreye oswa konsève 100,000 inite a bon mache 
nan pwochen senkan yo.  
 
Komisyonè NYS Homes and Community Renewal James S. Rubin te deklare 
“Konsèvasyon ak renovasyon Rutland Road Houses ap kenbe apatman sa yo vyab epi 
a bon mache anba pwogram Mitchell-Lama pou yon lòt 40 ane. Sa a gen yon valè 
inestimab – nap konsève kay moun yo, ak asire ke kay sa yo rete a bon mache pou 
jenerasyon kap vini yo. Okenn nan sa pa tap posib san sipò patnè nou yo nan HUD, ak 
sipò finansye ki soti nan sektè prive a.” 
 
Administratè Rejyonal HUD Holly Leicht te deklare, “Pwogram Demonstrasyon 
Asistans Lwaye a se yon zouti finansye pwisan pou konsève kay a bon mache nan New 
York. Avèk sekirite yon kontra finansman federal alontèm, Rutland Road Houses ap 
rejwenn plizyè milye devlopman nan tout peyi a ki te anmezi pou sibi gwo renovasyon 
pandan lap kenbe afòdabilite l.” 
 
Konplèks Rutland Road la te bati nan 1976 e li entè-konekte avèk bilding nèf etaj avèk 
yon total 438 inite HUD Seksyon 236, Mitchell-Lama plizyè fanmi kay a bon mache. 
Antou, gen 28 estidyo, 105-inite yon chanm a kouche, 227 inite de chanm a kouche, 59 

inite twa-chanm akouche ak 19 inite kat-chanm a kouche. Bilding yo okipe aktyèlman a 
97 pousan e yo anba tèm tranzaskyon an, yo mete apa majorite apatman sa yo pou 
lokatè ki gen revni fèb nan oswa anba 60 pousan nan Revni Mwayèn Zòn HUD.  
 
$19.4 milyon reyabilitasyon ki pwopoze a gen ladan penti enteryè toupatou nan bilding 
yo, renovasyon twalèt ak kwizin yo, ranplasman planche nan antre ak sal dantre ak 
koulwa, renovasyon sistèm sekirite kamera, ranplasman bwa chofaj elektrik, sistèm 
chofaj dlo cho entèn, renovasyon limyè nan zòn komen yo, enstalasyon nouvo konpaktè 
fatra, ranplasman fenèt lè sa nesesè, reparasyon twati ak ranplasman kote sa nesesè, 
ranplasman vantilatè twati, fasad eksteryè, enstalsyon liy dlo ki egziste deja, 
amelyorasyon peyizaj ak reparasyon estrikti nan garaj paking yo.  
 
Yo prevwa pou fè tout travay yo avèk lokatè yo anplas. Toutfwa. yo ka relokalize lokatè 
yo tanporèman nan inite ki vid nan pwojè a pandanke travay reyabilitasyon ankou nan 
apatman yo. 
 
Ekipman gen ladan sal kominotè, etablisman lesiv, lakou, de garaj paking sou plas ak 
yon paking pou rezidan ki gen ladan yon total 197 espas. Gen sekirite sou sit la 24 
èdtan. Yo lwe pifò nan espas komèsyal etaj sousòl la a yon founisè gadri. 
 
Devlopman total la koute preske $96 milyon enkli $49.5 milyon nan to fiks, obligasyon ki 
pa gen taks ak yon prè ipotekè ke HCR te bay. Alokasyon anyèl de 4% nan Kredi Taks 
Revni Lojman estime a preske $2.3 milyon. Operasyon ki ankou a ap finanse anpati pa 
Pwogram federal Depatman Lojman ak Demonstrasyon Asistans Lwaye Devlopman 
Iben (RAD) kote omwen 310 lokatè ap resevwa sètifika-bon Seksyon 8 ki baze sou 
Pwojè. 
 
Senatè Charles E. Schumer te deklare, “Pandan anpil ane, konplèks Brooklyn’s 
Rutland Road te bay lojman a bon mache pou fanmi kap travay yo kap eseye reponn a 
bezwen yo e li gen tout enpòtans ke devlopman Mitchell Lama sa rete a bon mache nan 
lavni. Mwen kontan paske Gouvènè Cuomo ap bay plizyè milyon nan finansman, enkli 
sètifika- bon ki finanse federalman, pou ede reyabilite ak konsève konplèks Rutland 
Road Mitchell-Lama pou ane kap vini yo.”  
 
Depite Yvette D. Clarke te deklare, “Kriz nan lojman a bon mache nan Brooklyn te 
patikilyèman pwofon kòm fòs mache a kontinye kondwi depans lavi a nan nouvo etandi 
san okenn siy pou l diminye nan yon avni pwòch. Anmenmtan, salè fanmi nou yo kap 
travay pa nan menm ritm avèk depans lojman nan gwo awondisman nou an. Mwen 
aplodi Gouvènè Cuomo, administrasyon li a ak inisyativ House NY pou resan alokasyon 
$96 milyon pou fè renovasyon ki te nesesè nan Rutland Road Houses. Kòm vil ak eta 
nou an ap konbat defi pou bay bon jan kalite kay ki ansekirite, epi vrèman a bon mache 
pou fanmi kap travay di yo isit la nan Brooklyn, konsève ak kenbe rezèv aktyèl nou an 
lojman nan Mitchell Lama pou rezidan aktyèl ak nan lavni enpòtan.  Rutland Road 
Houses se yon pati entegral pou kenbe twal kominote dinamik ak divès nou an e, mwen 
menm, ansanm avèk reizdan yo nan Rutland Road Houses, avèk plezi ap aksepte pou 
konsantre sou kenbe afòdabilite pou rezidan li yo ak renovasyon striktirèl kap vini yo.” 

Senatè Eta Jesse Hamilton te deklare, “Lojman a bon mache estab se yon resous 
iranplasab ki fòme pati santral kominote sa a. Mwen remèsye Gouvènè Cuomo ak HUD 
paske yo te rekonèt kijan sa enpòtan pou fanmi sa yo epi paske yo te kanpe pou 
konsève Mitchell-Lama a bon mache sa pou yon lòt 40 ane.” 
 
Manm Asanble Latrice Walker te deklare, “Kenbe kay sa a bon mache epi ba li 
renovasyon li bezwen se yon gwo kout pous pou kominote sa a. Nou remèsye HCR ak 
Gouvènè Cuomo paske yo te fè angajman ak envestisman sa posib pou moun yo nan 
Crown Heights.” 
 
Prezidan Awondisman Brooklyn Eric L. Adams, “Devlopman Mitchell-Lama 
fondamantal pou fondasyon lojman a bon mache nan New York, yon pwoès ki te fèt 
depi plizyè deseni de sa ke yo dwe konsève pou asire ke kominote nou yo rete sit kote 
tout moun ka peye pou elve timoun ak fanmi komsadwa. Envestisman eta nan Rutland 
Road Houses enpòtan pou kenbe angajman sa pou rezidan yo nan Crown Heights.  
Map rete tann pou plis kolaborasyon kap ranfòse delvopman Mitchell-Lama toupatou 
nan Brooklyn.” 
 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber |press.office@exec.ny.gov | 518.474.8418 


